
Ыбырай Алтынсарин атындағы
 қазақ орта мектеп кітапханасының 2023/ 2024 оқу жылының 

мәтінді есебі 

Мектеп  кітапханасының жұмысын ұйымдастырудың негізгі бағыттары: кітапхана қорын қалыптастыру 
және орналастыру, пайдаланушыларға кітапханалық, анықтамалық – библиографиялық және ақпараттық 
қызмет көрсету. Қазақстан Республикасы Білім және ғылым министрлігінің  Қазақстан Республикасы 
2016 жылғы 19 қаңтардағы  «Мемлекеттік білім беру ұйымның кітапхана қорының түзілу туралы» № 44 
бұйрығына сәйкес жүргізіледі. 

І. Кітапхананың мақсаты мен міндеттері
Мақсаты:   Білім  беру  үрдісінде  оқушыларға  ақпараттық,  оқырмандық  мәдениетті  қалыптастыру 
жолымен  білім  сапасын  арттыру,  оқу  процесін  жоспарлы  түрде  ғылыми  –  әдістемелік,  оқу  және 
қосымша  әдебиеттермен  уақытылы  жабдықтау  және  өз  дәрежесінде  оқырмандарға  қызмет  көрсету 
барысын жетілдіру
Міндеттері:
1.    Білім саласындағымемлекеттік саясатты кітапханалық – ақпараттық жүйе арқылы жүзеге асыру, 
кітапханалық-ақпараттық ресурстарды пайдалануға жағдай жасау; 
2.   Оқырмандардың азаматтық  көзқарастарын тәрбиелеу,  оқыған  кітаптарын арқылы дүниетанымын 
кеңейтіп, көркем шығарманың кереметтігін сезініп, шығармашылық қабілеттерін арттыру;
3.   Оқырмандардың   кітапқа  деген  құмарлықтарын  қалыптастырудағы   мүмкіндіктерін  кеңейтіп, 
зияткерлік,  шығармашылық  жұмысқа  тарту,  ой  өрісін  дамыту,  рухани  тәлім  беру  арқылы  кітапты 
насихаттау. 

ΙΙ. Кітапхананың негізгі қызметі
 Білім  берушілік-  дамыту  бағдарламасы және  мектеп  концепциясында  қалыптасқан  білім  беру 
міндеттерін қолдау және қамтамасыз ету. 
 Ақпараттық -  білім беру жүйесіне қатысушылардың барлығына, түрі мен негізінде қарамастан 
ақпаратты қолдануға мүмкіндік беру. 
 Мәдениетті – оқушылардың әсерлі дамуларына әсер етуші мәдени – әлеуметтік    танымдылықты 
тәрбиелеудегі іс – шараларды ұйымдастыру.
ΙΙΙ. Жалпы мәлімет
Кітапхана мектеп ғимаратының 2 -ші қабатында орналасқан. Кітапхана көлемі-108 ш.м. құрайды.
Кітапхананың кітап қоры – 34077 дананы құрайды, оның ішінде 24429 дана оқулықтар, негізгі қор –  
9648 тұрады.

ІҮ. Мектеп кітапханасының негізгі көрсеткіштер

2023/24  оқу  жылының  қорытындысы  бойынша  мектеп  кітапханасының  қоры,  оқырмандардың 
кітапханаға жазылуы, келуі, кітап оқуыныңсандық  көрсеткіштері

Кітапхананың дамуының
сапалық көрсеткіштері

2021/2022 2022/2023 2023/2024
0

5

10

15

20

25

30

17 17 17

7 7 8

2 2 2

25 25 25

Оқылу Келуі
Кітап қорының айналымы Кітаппен қамтылуы

Ү. Кітапхана қоры қалыптастырудағы қызмет
1. Оқулықтармен жүргізлетін жұмыстар

     Мектеп  кітапханасы  оқулықтарды  пайдалануда  Қазақстан  Республикасы  Білім  және  ғылым 
министрлігінің  2020  жылғы  22  мамырдағы  №216  бұйрық  білім  беру  ұйымдарында   2023-2024  оқу 
жылында 1-11 сыныптарға қолдануға рұқсат еткен оқу басылымдарының тізбесіне сәйкес оқулықтар 
әдістемелік кешендерімен оқу  қамтамасыз етілді, оқулық қоры 2621 дана жаңа буын оқулықтарымен 
толықтырылды.  Оқулықпен  қамтамасыз  ету  мақсатында  биыл  мектеп  кітапханасына  қалалық  білім 
бөлімінен 8,  10 сыныптарға арналған оқулықтар түсті  және  жетпеген оқулықтар түсті.  2023/24 оқу 
жылында  оқушылар  100%  пайыз  оқулықтармен  қамтамасыз  етілді.  Оқулықтарын  оқушыларға 
қайтарымды негізінде тегін пайдалануға және оқулықтар оқу мерзіміне берілді.
     Биылғы  оқу  жылында  Қазақстан  Республикасы  Білім  және  ғылым  министрлігінің   Қазақстан 
Республикасы   №44   2016  жылғы  19  қантар  бұйрығына  сәйкес  1706  дана  оқулық  және  330  дана 
электронды  оқулықтар  есептен  шығарылды  оның  себептері:  қорландыру  циклды,  уақытша  сақталу 
қорынан мерзімі бір жылдық оқу құралдары.

 
2. Негізгі қормен жүргізлетін жұмыстар

Кітапхана  жұмысында  ақпараттық  технологияны пайдалану,  қолдану  барлық  кітапханалық  процеске 
жаңаша қарауға, кітапханалық ақпараттық жұмысты өзгертуге, жетілдіруге, шындай  түсуге 
мүмкіндік беруге кітапханада жағдайлар жасалған.  Кітап қоры 336 дана электронды оқулықтары және 
әдеби электроды кітаптар бар. Мұғалімдер қорда бар электронды оқулықтарды сабаққа пайдаланады, ал 
оқушыларға пайдалануға кітапханада барлық жағдайлар жасалған. 2023/2024 оқу жылында 1, 2 сыныпқа 
«Цифрлық сауаттылық» электроды оқулықтар 209 дана түсті.

ҮІ. Кітапхананың ақпараттық-библиографиялық 
және анықтама жұмысы

      Мектеп кітапханалары ұстаздарға қызмет көрсете отырып, сонымен қатар, сыныпқа арналған және  
сыныптан тыс қызмет көрсететін көпшілік кітапхана болып табылады. Бүгінгі таңда мектеп кітапханасы 
өз заманының даму деңгейінде болып мектептің өркендеуімен қалыптасуы, оның оқырмандарға тәрбие 
беру мен оқытуда үлкен көмек береді.
      Оқырмандарды жас ерекшелігіне қарай топтастырып, белгілі бір кітаптарды оқуға ұсыныс – тізбелер, 
әңгіме,  сауалнама  жүргізу  арқылы  оқушылардың  кітап  оқуға  деген  қызығушылығын  анықтаймыз. 
Жалпы кітап  –  насихаттаудың түрлері  мен  формалары өте  көп.  Біз  кітап  оқуға  жетекшілік   жасап,  
көпшілік жұмыстардың тиімді формаларын көрсете отырып насихаттаймыз. Осы мақсатта әр оқу жылы 
қазақ  ақын  -  жазушыларының  шығармашылығын  насихаттау  барысында  әдеби  кештер,  оқырман 
конференциялары, кітап көрмелері, библиографиялық шолу, дауыстап оқу, ауызша әңгіме айту тағы да 
басқа жұмыс түрлері жүргізіледі.  
     Кітап арқылы оқушылардың жан - жақты білім алып ғылыми және саяси санасының қалыптасуына,  
білім дәрежесінің дамуына әсер ету, оқушыларға кітап таңдап алуға және онымен жұмыс жасай білуге 
көмектесеміз. 
Мектеп кітапханасындағы оқу залында білімнің барлық саласы бойынша ана тілінде,орыс,  ағылшын 
тілдерінде кітап қоры жинақталған, білім алуға қажетті, оқу-әдістемелік және ғылыми әдебиет қоры бар. 
     Оқу  залында  әдебиеттердің  барлық  саласы  анықтамалықтар,  энциклопедиялар,  оқырманның 
сұранысына жауап беретін әдебиеттер бар.



Оқу залының міндеттері:
 оқу үрдісіне көмек көрсету.
 оқу залының қосалқы қорын қалыптастыру.
 оқырманға қызмет көрсету мәдениетін жетілдіру.
Оқу залының көрсететін қызметтері:
 кітап басылымдарымен жедел және сапалы қызмет көрсету.
 қажетті тақырыпта ақпаратты іздестіру және жедел тауып беру.
 ақпарат көздерін іздеу мен таңдауда кеңестік көмек беру.
 Оқу залы қорын пайдаланып анықтамалар орындау.
Оқырмандардың талап тілектерін қанағаттандырып, оқу мәдениетіне тәрбиелеу, кітапхана оқырманның 
жеке басының дамуына, білімге деген қызығушылығын арттыру мақсатында оқырмандарға ақпараттық 
қызмет көрсетіліп, олардың анықтамалық – библиографиялық сұраныстары орындалады.Анықтамалық-
библиографиялық қызмет көрсету – оқырмандарға олардың талап-тілектері бойынша библиографиялық 
қызмет  көрсету.  Анықтамалық-библиографиялық  қызмет  көбінесе  «сауал-жауап»  режимінде 
орындалды.

Ақпарат мәдениетін тәрбиелеу
 /кітапханалық – библиографиялық сабақтар

      Оқушыларға білімнің кітап арқылы берілетінің ұғындыру. Кітаптың адам өміріндегі маңызы, кітапқа  
деген қызығушылығын арттыруға тәрбиелеу мақсатында «Кітапқа қонаққа бару», «Кітапханаға алғашқы 
қадам», «Кітап құрылымы», «Кітаптар әлеміне және білім әлеміне саяхат», «Сөздік біздің көмекшіміз» 4 
сынып, «Ғылыми танымдық кітаптар» 7 сынып, «Кітапты қалай тандауға болады?» 6 сынып, «Кітап 
және ғаламтор» 8 сынып атты кітапханалық сабақтар, ойын-саяхат, экскурсия өткізілді.
    Оқырмандарды  кітапханаға  тарту,  кітапқа  деген  сүйіспеншіліктерін  артыру  мақсатында   1  -  2 
сыныптармен  «Кітапханаға  алғашқы  қадам»  атты  кітапханаға  саяхат  және  0  сыныптармен  «Кітаптар 
қаласына  саяхат»  ойын-саяхат  өткізілде.  Іс-шара  барысында  оқушылар  кітапханада  саяхат  жасап, 
жұмбақтар шешу арқылы кітапхандығында кітаптар мекен ететін білді.  Кітапхана өмірімен, ережесімен 
танысты.  Ойын-саяхатқа  оқушылар  мен  сынып  жетекшілері  қатысып  жаңа  оқырмандар  кітапханаға 
жазылды.

Педагогтарға, оқушыларға анықтамалық-библиографиялық 
және ақпарат қызметін көрсету

Оқырмандардың  өмірге деген көзқарастарын дұрыс және қазіргі  уақытта әлемде, елімізде,  жергілікті 
жерде болып жатқан саяси, қоғамдық, мәдени іс-шаралардан хабарлары болу үшін кітапхана жұмысында 
мерзімдік  басылымдарды  көп  қолданып  және  оқырмандарға  осы  басылымдарды  оқуға  насихаттау 
жұмыстары  жүргізіледі.  Осы  мақсатпен  баспасөздерге  жазылу  науқаны  басталған  кезде  «Қадірлі 
балалар, ата-аналар, ұстаздар!», «Балаларға арналған қазақ тіліндегі газет – журналдар» ата- аналар мен 
балалар үшін ақпараттық парақшалар шығарылады. 

ҮІІ.Көпшілік жұмыстар
1. Кітап көрмелері

Кітап көрмесі кітапханалық-библиографиялық қызмет көрсетудің бір түрі болып табылады.Кітап көрмесі 
белгілі бір мақсатта арнайы іріктеліп, жүйеленіп ұйымдастырылады.  Кітап көрмесі біріншіден, белгілі бір 
мәселеге назар аударылады,екіншіден, қор ашылады, үшіншіден баспа өнімі көрсетіледі және ұсынылады. 
Кітапханада кітап көрмесі  жауапкершілігі мол шығармашылық жұмыс болып табылады, кітап көрмесінің 
мақсаты оқырманды кітап оқуға шақыру, зияткерлік және шығармашылық жұмысқа тарту. Осы мақсатпен 
«Тұғыры биік тұлғалар»  - /С.Көбеев - 145ж, К.Тоқаев - 100ж, Т.Ахтанов - 100ж, С.Торайғыров - 130 ж.,  
Х.Есенжанов  -  115ж,  Ө.Қанахин  -100ж,  Қ.Мұхамеджанов  -  90ж.,  Ә.Тәжібае-115ж,  С.Жүнісов  –  90ж., 
Ғ.Қайырбеков - 95ж, Ә.Тарази - 90ж, Т.Жароков - 110ж, О.Бөкей - 80 ж./, «Жастардың сүйікті жазушысы» 
С.Ерубаев  110ж.  атты  кітап  көрмесі  ұйымдастырылды,  кітап  көрмесімен  оқушыларды  таныстырып, 
библиографиялық шолу жасалды. 
     Жас ұрпақтың салауатты өмір салтын қалыптастырудағы ой өрісін дамыту мақсатында «Салауатты 
өмір салты» атты кітап көрмесі ұйымдастырылды.
ҰБТ-ге  арналған  «Ұлттық  Бірыңғай  Тестілеуге  дайындық»  атты  жылдық  тұрақты  тақырыпты  сөре 
ұйымдастырылып, пән мұғалімдері  мен оқушыларға әдістемелік құралдар,  тест жинақшылары, пәндер 
бойынша анықтамалар бар.

2. «Бір ел -  бір кітап» республикалық акция
       Елімізде республикалық «Бір ел – бір кітап» акциясы ҚР. Ұлттық академиялық кітапханасында 2007 
жылдан бастап өткізіліп келеді. Республикалық деңгейдегі дәстүрлі акция биыл оқырмандар арасында 
он алтыншы мәрте ұйымдастырылуда.



Акцияның  мақсаты  –  ұлттық  әдебиетіміздегі  ең  үздік  туындыларды  оқу  және  насихаттау,  оқу  ісін 
ілгерілету, рухани мұрамызды сақтау, сондай-ақ жастарға рухани-адамгершілік және патриоттық тәрбие 
беруге  бағытталған.  Сонымен  қатар,  акция  қоғамның отандық  әдебиетке,  оның  ішінде  классикаға, 
қазіргі әдебиет пен поэзияға деген қызығушылығын әрі қарай жоғарылатуына мүмкіндік туғызады.
       2024  жылы «Бір  ел  –  бір  кітап»  республикалық  акциясы  аясында  Бердебек  Соқпақбаевтың 
шығармалары оқуғы ұсынылды.
Мектеп кітапханасында «Бір ел – бір кітап» республикалық акциясы  арнайы кітап көрмесі «Бір ел – бір 
кітап» республикалық акциясына   жасалды. Акция аясында оқушыларды кітап көрмесімен таныстырып 
және ақпараттық сағат өткізілді. 
     «Оқуға құштар мектеп» жобасы аясында кітап оқу мақсатында, республикалық «Бір ел – бір кітап»  
акция бойынша мектеп кітапханашы Узканова А.К. 5 «Г»  сынып оқушыларына Б.Соқпақбаевтың «Менің 
атым Қожа» атты повесін оқушылармен бірге шығарманы оқып,  талдап, балалар оған қатысты пікірін 
білдірді,  кейіпкерлерге  сипаттама  бере  отырып,  пікірлерің  ортаға  салды,  және  «Менің  атым  Қожа» 
фильмен  ұзындысың  тамашалады. 
         28-наурыз  күні  қалалық  орталық  кітапханада  "Бір  ел-бір  кітап"  акция  аясында  Бердібек 
Соқпақбаевтың  100  жылдығына  "  Шығармашылықтағы  балалық  шақ  пен  жастық  шақ"  атты 
библиографиялық әдеби вираж өтті. Мақсаты: Бердібек Соқпақбаевтың өмірі мен шығармашылығымен 
жақын таныстыру. "Менің атым Қожа" шығармасын толык идеясын аша отырып, қызықты мәліметтерді 
беру.  Іс-шараға  қала  мектептерінің  5  сынып  оқушылары  қатысты.  Библиографиялық  әдеби  вираж 
барысында  оқушыларға  Бердібек  Соқпақбаевтың  өмір  баянымен  таныстырылды  және  видео  ролик 
көрсетілді. Оқушылармен повестке байлынысты "Сұрақ-жауап", "Смайлик арқылы кейіпкерді тап" ойыны 
ойналды, оқушылар ойындарға белсенді қатыса отырып қызығушылықпен жауап беріп, кітап көрмесімен 
де танысып шықты.

3. «Оқуға құштар мектеп» республикалық жоба
       Жоспар  бойынша  мектеп  кітапханасы  оқырмандарды  кітапханаға  тарту,  кітапқа  деген 

қызығушылығын арттыру мақсатында  «Кітаптар қаласына саяхат» даярлық сыныптармен ойын-саяхаты, 
1-2 сынып оқушыларымен «Кітапханаға қонаққа бару», «Кітапханаға алғашқы қадам» кітапханаға саяхат 
өткізілді.  Оқушыларға  кітапхана,  балалар  әдебиет,  кітап  қоры туралы мәлеметтермен  танысты.  Және 
оқушылармен «Ертегілер әлемі» атты ойыны өткізілді.

     Жобасы  аясында  мектеп  кітапханасында  «Балалар  кітап  оқиды»  акциясын  ұйымдастырды, 
оқушылар үзілісте кітапханаға келіп,  оқу залында сүйікті  кітаптарын оқиды. Үзіліс кезінде оқушылар 
кітапханадан кез келген өздеріне ұнаған кітап алып, сыныптастарымен оқып, сабаққа қажетті деректерді 
алуға мүмкін жасалған.

        Бастауыш сынып жетекшілері кабинеттерінде оқу бұрыштарың ұйымдастырды. Бастауыш  сынып 
оқушылары  «Кел,  балалар  оқылық!»  Ы.Алтынсарин  өлеңдерің  жатқа  оқу  акциясына  қатысты. 
Кітапханааралық бірлескен жұмыс негізінде  7 сыныптар арасында С.Торайғыровтың 130 жылдығына 
арналған «С.Торайғыров – реалист ақын» атты әдеби джем ойыны өткізілді. Әдеби джем ойынына Абай 
атындағы ЖОББМ оқушылары қатысты. 3 «Г» сынып оқушыларына «Балалардың сүйікті жыршысы – 
Мұзафар Әлімбаев» атты танымдық сағаты өткізілді. 

         2 «Ә, Б, Г», 3 «В, Г», 4 «Ә», 5 «В», 6 «А» сынып оқушылары күзгі демалыс кезінде оқыған 
кітаптарын «Мен оқыдым, саған кенес беремін» ұранымен «Күзде біз жалықпаймыз, кітап оқимыз» атты 
акциясына  қатысты.  Бастауыш  сынып  бірлестігіне  «Ертегілер  елінде»  атты  балалар  әдебиетіне 
библиографиялық шолумен таныстырылды. Күзгі демалыста 8 сынып оқушылар арасында «Сөзді айт» 
атты  әдеби  викторина  өткізілді.  Викторина  ойынының  тапсырмалары  қарапайым  оқу  арқылы 
оқушыларды әдеби кітаптармен таныстыру.

         Жобасы аясында 5 «Б, Г, Ғ» сынып оқушыларымен «Ойлан-тап» әдеби-интеллектуалды ойын 
өткізілді. Интеллектуалды ойының тақырыбы «Ертегілер әлемінде». 

        Ертегіні сахналау арқылы оқушылардың ақыл-ойын, қиялын дамыту мақсатында  2 «Б» сынып 
оқушылары «Мақта қыз бен мысық» ертегі бойынша арнайы қойылым дайындады. Даярлық «А» топтың 
балалары және сынып жетекшісі Салтанова Р.Б. мектеп кітапханасына «Ертегілер еліне саяхат» жасады,  
балалар «Қолғап» ертегісін  тамашалап,  шағын қойылым қойды.  М.  Твенның «Том Сойердің  басынан 
кешкендері» атты кітабымен кітапханашы 5 «Б» сынып оқушыларды таныстырды.

           Абай атындағы ЖОББ мектеп кітапхана меңгерушісі ұйымдастыруымен Б.Соқпақбаевтың 
«Менің атым Қожа» повесі желісімен «Әдебиетке балалықты әкелген» атты квест-ойыны өтті, бұл ойына 
6 «Ә» сынып оқушылары қатысты. 

          «Бірге талқылайық!» кітап оқу жобасы аясында  кітапханашы Бекенова А.Д. бастауыш сынып 
оқушыларына қазақ халқының, орыс халқының шетел жазушыларының  ертегілерін оқып, оқушыларымен 
бірге шығарманы талдап, кейіпкерлерге сипаттама берді. Оқушыларға ертегілер өте ұнады.



         Оқушылар арасында «Мен оқыдым, саған кеңес беремін!» ұранымен «Кітаппен селфи» ақциясы 
ұйымдастырылды. Бұл акцияға бастауыш сынып оқушылары белсенді қатысты.

       «Оқуға құштар мектеп» жобасы аясында «Бір сынып – бір кітап» акциясын кітап оқу үрдісін 
ұйымдастыруда.  Мақсаты:  Оқушылар  сыныбымен  таңдап  алған  кітаптарын  түгел  оқуға  шақыру. 
Сыныппен оқыған кітаптарын, кітап кейіпкерлері  болып жарнамалау.  Әр сынып әдеби кітаптар алып, 
оқушылар оқыған әдеби кітаптарың сыныпта мазмұндап, талдау жасады.

 «Оқуға құштар мектеп» жобасын іске асыру мақсатында қысқы демалыс кезіңде «Қыста кітап оқимыз,  
жадымызға токимыз» атты акция шенберінде 8 «Г»,  4 «Б, В, Г»,  сынып оқушылары қысқы демалыс  
уақыттың тиімді пайдаланды.

«Оқуға құштар мектеп» жобасы аясында  қысқы кезіңде «Қыста кітап оқимыз, жадымызға токимыз» 
атты акция шенберінде 6 сынып оқушылар арасында «Менің оқыған сүйікті кітабым» атты библиошар 
өткізілді. Сайысқа қатысушылар ұнаған шарды таңдап ішінде жасырылған сұрақтарға жауап берді.
      Жаңа келіп түскен әдеби кітаптармен оқушыларды таныстырылды. Оқушыларды  кітап оқуға тарту, 
кітапты  көп  оқитын  орта  қалыптастыру,  оқырмандардың  назарын  кітапқа  аударту,  кітаптың  адам 
өміріндегі орны туралы түсінік беру, кітапты сүйе білуге, кітапты қадірлеуге баулу, оқырмандарды жаңа 
кітаптармен  және  жаңа  авторлармен  таныстыру  мақсаттың  бойынша   жобасы  аясында 
кітапханашы Бекенова А.Д.  М.Твенның «Том Сойердің басынан кешкендері» атты кітабымен 5 сынып 
оқушыларды таныстырды. Оқушылар кітап туралы бір-бірімен пікір алмасты. 
    «Оқуға  құштар  мектеп»  Республикалық  жобасы  аясында,  ағымдағы  жылдың  18  қаңтарда  "Ақсу  
қаласының Абай атындағы жалпы орта білім мектебі» КММ мектеп кітапханасы базасында Ақсу қаласы 
мен ауылдық аймақ мектеп кітапханашыларының "Оқуға құштар мектеп’ жобасы - білім беру ұйымдары 
мұғалімдері  мен  кітапханашыларының  оқу  құзыреттілігінің  деңгейін  артыру  факторы»  тақырыбында 
қалалық семинар-практикумы өтті
 Мақсаты  —  ойын  формалары  арқылы  кітапқа  және  оқуға  тарту,  оқушыларын  кітап  оқуға  деген 
құштарлығын дамыту, оларға қазақстандық жазушылардың шығармаларын көпжақты оқұға үйрету.
 Ақсу  қаласының  және  ауылдың  аймақтық  мектеп  кітапханашылары  түрлі  формалар  мен  әдістерді 
ұсынды: Абай атындагы жалпы орта мектебі Г.М. Тусупова «Оқұға құштар мектеп» жобасын ұжымдық 
жұмыс арқылы іске асыру» N4 OM  Г.С.Аужанова «Новые формы работы в библиотеке — применение 
приемов критического мышления «Кубик Блума», М.Кабылбеков атындағы ОМ Б.А.Оспанова. «Бір ел-бір 
кітап» акциясы Б.Соқпақбаев «Менің атым Қожа», мектеп-лицейі Н.Д.Струкова «Библиотека и семья -  
грани взаимодействия. Привлечение читателей посредством игрушки и игровых форм», Уштерек ОМ З.С. 
Шайхимулдина  «Оқұға  құштар  мектеп»  оқұға  құштар  ұлт"  жобасы  -  уақыт  талабы»,  Ы.Алтынсарин 
атындагы қазақ орта мектеп А.К.Узканова «Оқұға құштар баланы тәрбиелеудің жаңа тәсілдері». 
2, 3 сынып оқушылар арасында «Ғажайып ертегі» атты әдеби ойыны өткізілді. !с-шараның мақсаты: кітап 
пен оқуға деген тұрақты қызығушылық пен сүйіспеншілікті дамыту, ертегілерді білу.
Жаба аясында жерлес ақын, сатирик, публицист, қоғам қайреткері Сәбит Дөнентаевтың 130 жылдығына 
арналған «Сәбит Дөнентаев – сатиралық өнер шебері» атты поэзия кеші өтті. 10 «А» сынып оқушылары 
ақынның өлеңдерін және оның поэзиясының өміршендігін айқындады. Оқушылар ақынның өлеңдерін 
оқыды. 
        Білім  алудың  басты  құралы-кітап.  Кітап   адамнын  журегін,  санасын,  акылын   байытады,  
дүниетанымын кеңейтеді.   «Оқұға  құштар мектеп» жобасы аясында  оқушыларды кітапханаға тарту, 
кітапқа   деген  кұрмет  пен  сүйіспеншілікті   қалыптастыру,  кітапқұмарлыққа   тәрбиелеу,  кітапханаға 
оқырман  тарту   мақсатында  «Менің  сүйікті  кітабым»  атты   кітап  көрмесі  ұйымдастырылды.  Кітап 
көрмеде «Атамұра» бірлестігің ұстаздары  оқыған кітаптарымен бөлісті.
       Жоба аясында "Бір отбасы -бір кітап" акциясы бойынша яғни Абай атамыз айтқандай "Танымның бар  
тамашасы кітапта,  оған қол жеткізу  үшін кітап оқудан жалықпа» деген екен.  З  "г"  сынып оқушылар 
арасында  өз  ата-аналарымен  бірлесе  отырып  кітап  оқу,  әнгімелесу  оқу  мәдениетін  қалыптастыру 
барысында отбасы құндылықтарын насихаттады.  
      Кітапхана өмірімен таныстыру,  білімнің кілті  кітап арқылы берілетінін ұғындыру,  оқушыларды 
кітапқа деген қызығушылығын арттыру мақсатында 9 сынып оқушылары мен ата-аналары біріккен үштік 
одақ және «Оқуға құштар мектеп» жобасы аясында 21 ақпан күні «С.Торайғыров атындағы Павлодар 
облыстық әмбебап ғылыми кітапханасына барып келді. Оқушылар кітапхананың барлық залдарын қуана 
аралап,  электронды  каталогтан  кітап  табуға  тырысты,  RFID  бағдарламасы  арқылы  кітапты  алып, 
қайтарды,  бұл  әдебиеттерді  кітапханашының  көмегінсіз  алуға  мүмкіндік  береді.Халықаралық  кітап 
секторында балалар Америка бұрышының қызықты бағдарламалары мен оқиғалары туралы білді. 
      23 ақпан күні «Оқуға құштар мектеп" жобасы аясында "Бір ел-бір кітап" республикалық акциясы  
шеңберінде Ақсу қаласының Орталык кітапханасының балалар әдебиет бөлімнің кітапханашы Молдабай 
Амангүл,  көрнекті  қазақ  жазушысы  Бердібек  Соқпақбаевтың  100  жылдығына  арналған  «Бердібек 
Соқпақбаев - балалар әдебиетінің атасы» атты әдеби кешті 5 «Ғ» сынып
 оқушыларына өткізді. Халык жазушысының бәйтерегі – Бердібек 



Соқпақбаевтың өмір жолымен таныстырып өтті. Қазақ кино өнерінің алтын қорына енген "Менің атым 
Қожа"  фильмнің  үзіндісін  оқушылар  тамашалады,  және  осы  фильм  бойынша  «Эмодзи  арқылы 
кейіпкерлерді тап» кітапханашы ойыны өткізді. 
   26-акпан күні «Оқұға құштар мектеп» жобасы аясында «Бастау» бастауыш әдістемелік бірлестігінің 
апталық жоспарына орай мектеп кітапханашысы Бекенова А.Д «Ата-ана, бала, ұстаз үштік одақтастық» 
атты  тренинг  өткізді.  Тренингтің  мақсаты:  Ата-ана,бала,  ұстаз  үштік  одақтастықта  жұмыс  жасауын 
дамыту,  бала  тәрбиесінің  бағбаны-  ата-ана  мен  мұгалім  екенін  ұғындыру.  Тренингте  ата-аналармен 
танысып,  қысқаша  әнгіме  оқылып  оны  талқылап  әркім  өз  ойларын  айтты.  Кейін  ата-аналар  мен 
оқушыларға колесо фортунада сұрақтар қойылып, ойын барысында жауап алдык. Ең сонында тренинг 
туралы оймен бөлісіп, тілектер айтылды. «Бастау» бастауыш әдістемелік бірлестігінің апталық жоспарына 
орай «Бірге талқылайық!» кітап оқу акциясын мектеп кітапханашысы Узканова А.К. өткізді. Акцияның 
мақсаты:  Оқушылар  арасындағы  қазақ,  орыс,  шетел  әдебиетіне,  кітап  оқуға  деген  қызығушылықты 
арттыру. З «Ә» сынып оқушылары «Түймеқыз» ертегісін тамашалап, бірге шығарманы талдап, балалар 
оған  қатысты  пікірін  білдірді,  кейіпкерлерге  сипаттама  бере  отырып,  өмірмен  байланыстырып 
мазмұнындағы пікірлерін ортаға салды.  
     1 наурыз күні  «Оқуға құштар мектеп" жобасы аясында кітапханааралық жұмыс негізінде Қ.Сатбаев 
атындағы  гимназия  мектеп  кітапханасының  меңгерушісі  Женаева  Г.И.   ұйымдастыруымен  Бердібек 
Соқпақбаевтың "Менің атым Қожа" повесі желісімен  атты қалалық квест ойыны  өтті.    Іс-шараға - 6 «А»  
сынып оқушылары қатысты. Оқушылар белсенділік танытып, өз білімдерін ортаға салды. 
        Қазақстан  Республикасы  Оқу-ағарту  министрлігі  бекіткен  «Тоғыз  айға  9  іс-шара»  атты 
тұжырымдамасын  іске  асыру  мақсатында  ҚР  Оқу-ағарту  министрлігі,  Республикалық  ғылыми-
педагогикалық кітапхана қолдауымен ағымдағы жылдың 28-ші акпан күні барлық аймақта «Оқуға құштар 
мектеп» жобасы аясында «Менің сүйікті кітабым» атты республикалық челленджі өткізілді.  Челлендж 
барысында білім беру басқармасының басшысы Самал Оспанқызы Маңғыстау облысының тумасы Әбіш 
Кекілбаевтың  «Шыңырау»  повесін  қабыл  алып,  жерлесіміз  Жүсіпбек  Аймауытовтың  әңгімелерін 
Солтүстік Қазақстан облысына жолдап, оқуды ұсынды. Ә.Кекілбаев «Шыңырау» повесі бойынша «Менің 
сүйікті  кітабым»  атты  челленджі  мектеп  оқушыларды мектеп  кітапханашысы таныстырып,  балаларға 
повесін оқуға шақырды. 8-11  сынып оқушылары «Шыңырау» повесін оқып, сыныптастарына ұсынды. 
"Тоғыз  айга  тоғыз  іс-шара"  тұжырымдамасың  іске  асыру  мақсатында  "Менің  сүйікті  кітабым"  атты 
республикалық челлендж аясында Әбіш Кекілбаевтың шығармаларынаң «Жақсы кітап-жан азығы» атты 
кітап көрмесі ұйымдастырылды.
       Ақсу қаласы мектептері арасында Қаныш Сәтбаев Имантайұлының 125 жылдығына орай 15 наурыз 
күні 8 сыныптар арасында "Сәтбаев әлемі» тақырыбында қалалық квест- ойыны ұйымдастырылды. Квест-
ойыны мақсаты: Аса көрнекті ғалым, геолог, Қазақстан Ғылым академиясын ұйымдастырушы және онын 
түңғыш Президенті Қаныш Сәтбаевтың артында қалдырған ғылым мұраларымен оқушыларды таныстыру. 
Ойын  барысында  қатысушылар  берілген  маршрут  парақшасы  бойынша  тапсырмаларды  орындап, 
өздерінің алғырлықтарын, білімдерін, ұйымшылдықтарын жан—жақты көрсете білді. 
          Жоба аясында кітапханашы Бекенова А.Д. З «Б» сынып оқушыларымен «Құндылықтар және де, оны 
сақтау»  тақырыбында  Ы.Алтынсариннің  «Әке  мен  бала»  әнгімесін  оқып,  талқыланды.  Іс-шараның 
мақсаты: Оқушылардың өмір құндылықтары туралы түсініктерін кеңейту. 
        «Оқуға құштар мектеп» жобасы аясында кітап оқу мақсатында республикалық «Бір ел - бір кітап»  
акция бойынша мектеп кітапханашы Узканова А.К. 5 «А, Г, Ғ» сынып оқушыларына Б.Соқпақбаевтың 
«Менің атым Қожа» атты повесін оқушылармен бірге шығарманы оқып, талдап, балалар оған қатысты 
пікірін білдірді, кейіпкерлерге сипаттама бере отырып, пікірлерін ортаға салды, және «Менің атым Қожа» 
фильмен ұзындысың тамашалады.
      Оқу мәртебесін, оқу белсенділігі мен оқу сапасын арттыру мақсатында «Кел, балалар, кітап оқимыз» 
атты  кітап  оқу  акциясы  ұйымдастырылды.  Кітап  оқу  акциясына  2  сынып  оқушылары  оқыған 
кітаптарымен бөліседі. 
     Жоба  аясында  кітапханашы  5  «А,  Г,  Ғ»  сынып  окушыларымен  Сельма  Лагерлеф   «Нильстің  
танғажайып саяхаты» атты кітабың дауыстап оқып және оқушылар өзін ойымен бөлісті.
     Оқушыларды  еңбекке  баулу,  енбектің  адам  өміріндегі  мәні  туралы  түсінік  беру.  мақсатында:  
кітапханашы 4 «Ә, В» сынып оқушыларымен «Еңбек ет те, міндет ет» тақырыбында «Жұмыс істеген адам 
жұтамайды» әңгімесін оқып талқылады.
      «Оқұға құштар мектеп» жобасы аясында 13- мамыр күні Ы.Алтынсарин мектеп кітапханашылары 
«Ізден, талаптан, окырман» атты интеллектуалды ойыны қалалық  К. Сәтбаев ат. гимназия, Абай мен Ы.  
Алтынсарин  мектептерінің  7-сынып  оқушылары  арасында  өткізді.  Ойын  барысында  әдебиет  туралы 
ақпарат  айтылып,  әйгілі  тұлғалардың  Б.Соқпақбаев,  Ы.Алтынсанин,  Абай,  С.Торайғыров,  О.Бөкей, 
Ж.Жабаев,  М.Жұмабаев,  М.Әуезов  өмірбаяндары  мен  шығармаларынаң  сұрақтар  қойылып  оқушылар 
белсенді  және  қызықты  жауаптар  берді.  Іс-шараның  мақсаты:  Оқушылардың  әдебиет  әлеміне  деген 
қызығшылығын арттыру оқушылардың білімін бағалау, білімдік танымын, ізденістерін арттыру. 



    «Оқуға  құштар  мектеп»  жобасы  бойынша  жасалып  жатқан  мектебіміздегі  түрлі  іс-шаралар 
балалардың кітап оқуға деген қызығушылығын арттыруда оң нәтиже көрсетуде. 
       «Оқуға құштар мектеп» жобасы аясында  мектеп кітапханасында тұрақты түрде жоспардан, «Кітаппен 
өткен  демалыс  күнім  қызықты»  марафон,  «Оқы  және  өзгеге  сыйла» Bookcrossing, «Мектепке  кітап 
сыйла»,  «Өзім  оқимын,  саған  ұсынамын»,  «Бір  сынып  –  бір  кітап»,  «Бірге  талқылайық»  акциясы 
бойынша жұмыстар жүргізілуде.
      Ұйымдастырылған іс шараның барлығы әлеуметтік желілердегі парақшаларға жариялануда.

4. Патриоттық тәрбие
       Патриотты оқушылар тәрбиелеу, көркем әдебиетке, ата – баба тарихына, ел үшін аянбай еңбек еткен 

Қазақ  батырларының  тарихи  тұлғасын  тереңірек  тану,  оның  өнеге  ерлігін  бүгінгі  ұрпаққа  үлгі  ету 
мақсатында 25 қазан –Тәуелсіздік   күніне орай «Қазақстан  -  бірлік пен достықтың мекені» атты кітап 
көрмесі  ұйымдастырылды,  бастауыш  сынып  оқушыларына  кітап  көрмесіне  библиографиялық  шолу 
өткізілді. 

«Айбары асқақ Ата заң», «Ана тілі - менің елімнің тілі», «Ұлы Отан соғысы есімдер мен даталар», «Төл 
теңге -ұлттық мақтаныш» ҚР халықаралық валютасы Теңгенің алғашқы қолданысқа енгізілгеніне 30 жыл, 
«Ғарыштың  таңғажайып  әлемі»  кітап  көрмесі  «Ауған:  жауынгер  жаңғырығы»   кітап-иллюстрациялық 
көрме, «Мамандық – Отанды қорғау» тақырыптық сөре ұйымдастырылды, «Әлем таныған Қазақстан» атты 
мектеп кітапханасында ұйымдастырылған тұрақты кітап көрмесі. 

   5  сынып  оқушыларына  «Өз  құқығынды  біл,  міндетінді  орында»  атты  әңгіме-шолу  өткізілді. 
Оқушыларға  бала  құқықтары туралы Конвенция,  Бала  құқығын қорғау  туралы тұжырымдама,  халыққа 
құқықтық көмек «Бала құқығы» жадынамасы Бала құқықтары, оларды сақтау, өз құқықтары мен міндеттері 
туралы түсінік,  оларды жүзеге  асыруға  дайындық қабілеттілігін  қалыптастыру туралы әңгіме  өткізілді.  
Және оқушыларды өз  құқықтарын қорғай білуге.  Құқықтық нормативтік  актілерді  орындай,  құрметтей 
білуге  үйрету,  адамгершілікке,  елжандылыққа,  құқықтық  сауаттылыққа  тәрбиелеу.  Оқушыларға  адам 
құқығы, бала құқығы мен міндеті ұғымдарын меңгерту туралы айтылды. 

        Оқушыларға Ә.Молдағұлованың өжеттілігін, қайсарлылығын, ерлігі туралы «Қаһарман қайсар қыз» атты 
патриоттық сағат 6 сынып оқушыларына өткізілді.               Тәуелсіздік күні- барлығымыз үшін ерекше 
қасиетті мереке. Бірліктің, ынтымақтастық пен татулықтың күні. Тәуелсіздік - ең басты құндылығымыз.  
Тәуелсіздікке  қантөгіссіз,  бейбіт  түрде  қол  жеткізгеннен  кейін  ғана  елімізді  әлемнің  өркенниетті  
мемлекеттерінің қатарына қоса алдық.

Тәуелсіздікке қалай қол жеткіздік? Осы сұрақтын жауабын «1986 жылы 16 желтоқсан» атты видеоролик 
сіздердің назарларынызға. Бұл  видеоролик  9  «Ә»  сынып  оқушысы  Жаулыбаева  Аяла  жасады.  Мектеп 
кітапханасының  жоспар  бойынша  9  сынып  оқушылар  арасында  «1986  жылы  16  желтоқсан» атты 
видеоролик жасау ұйымдастырылды. «Желтоқсан жаңғыры» кітап көрмесі,  библиографиялық шолу  5-6 
сынып оқушылар арасында өткізілді.

5. Өлкетану
Өзінің  туған  өлкесі  жайлы  білімді  терең  меңгерту  және  дамыту,  жасөспірімдердің  бойында  белсенді 
азаматтық ұстаным қалыптастыру және отансүйгіштік сезім тәрбиелеу мақсатында «Туған жерім елдігімнің 
айғағы»  тұрақты  кітап  көрмесі  ұйымдастырылды.  «Наурыз  -  жыл  басы»,  «Өлеңмен  өткен  өрлерім» 
Қ.Бекхожин - 80 ж.,  «Менің сүйікті қалам»,  "Қазақ киносының саңлағы - Шәкен Айманов" Ш.Айманов - 
110 жыл., «Ұлт мақтанышы – Қаныш Сәтбаев»     кітап көрмесі ұйымдастырылды және кітап көрмесіне 
оқушыларды таныстырылып,  библиографиялық шолу жасалды.  «Менің сүйікті  қалам»  викторина  5-6 
сынып, «Ұлт мақтанышы – Қаныш Сәтбаев» танымдық сағат, 7-8 сынып оқушыларымен өткізілді.
          27-наурыз күні  қалалық орталық кітапханада  "Балалар кітабы апталығына"  орай Мұбәрак 
Жаманбалиновтың 100 жылдығына орай "Балалар әдебиетінің бәйтерегі"  атты әдеби пульс өткізілді. 
Мақсаты: Ақын Мұбәрак Жаманбалиновтың өмірі мен шығармашылығымен жақын таныстыру және де 
қызықты  мәліметтерді  есте  сақтау.   Іс-шараға  қала  мектептерінің  З-4  сынып  оқушылары  қатысты. 
Балаларға  ақынның  өмірбаяны,  шығармашылығы  жайлы  айтылып.  Бейнеролик  арқылы  ақынның 
шығармашылық жолы туралы қызықты мәліметтері көрсетілді. Сонында балалармен «Ұяшық тандау» 
және «Қайтала» деген сияқты ойын түрлері ойналған

6. Мерейгер жазушылар
Кітапхананың  жұмыс  жоспарына  сәйкес  оқырмандардың  рухани  байлықтарын  әдебиет  оқу   арқылы 
жеткізу  мақсатында еліміздің ақын- жазушыларының шығармаларын насихаттауда түрлі тақырыптарға 
арналған көпшілік шаралар ұйымдастырылды. Атап айтатын болсақ, шәкірт жүргеніне поэзияны сүюге, 
оны бағалай білуге баулу, рухани танымын кеңейту мақсатында мектеп кітапханасында тұрақты көрме 
«Жылдың мерейтой иелері»:  «Әлемге әйгілі – Әуезов» (М.Әуезов 125ж), «Сырбайдың сыршыл әлемі» 
(С.Мәуленов 100ж, «Ұлт мақтанышы» (Ғ.Мұстафин 120ж), «Жастарға арналған өсиеті» (Ә.Нұршаиықов 
100ж),  «Заман  және  тұлға»  (Зейін  Шашкин  110ж),  «Дауылпаз  ақын  –  ел  мақтанашы»  (Махамбет 
Өтемісүлы 220ж), «Туған әдебиет жанашыры» (М.Ж.Көпейұлы 165ж)  кітап көрмелері ұымдастырылды 
және библиографиялық шолу мен әңгіме өткізілді.



ІХ. Кітапханшылардың кәсіби дамуы
       Қантар  айында  «Оқуға  құштар  мектеп»  жобасы  –  білім  беру  ұйымдары  мұғалімдері  мен 
кітапханашыларының  оқу  құзыреттілігінің  деңгейін  арттыру  факторф»  тақырыбы  бойынша  қалалық 
семинарда Узканова А.К. өз тәжірибесімен бөлісті, қала бойынша өткізілген іс – шараларға қатыстық. 

Узканова А.К. 08.04-19.04.2024ж. -  «Мектеп кітапханашыларының біліктілігін арттыру жүйесінде медиа 
және  ақпараттық  сауаттылықты  қалыптастыру»  біліктілікті  арттыру  курсын  өтті,   ҚР  оқу-ағарту 
министрлігі «Өрлеу» біліктілікті арттыру ұлттық орталығы» Павлодар қаласында.

Мектеп директоры:                    Егис И.Е.

Орындаған: Узканова А.К.

